	[image: ]

[bookmark: _GoBack]ACORD DE LA MESA DEL PARLAMENT PEL QUAL S’APROVA LA VERSIÓ EN OCCITÀ (ARANÈS) DE LA LLEI 13/2017, DEL 6 DE JULIOL, DE LES ASSOCIACIONS DE CONSUMIDORS DE CÀNNABIS

De conformitat amb el que disposen l'article 6.5 de l'Estatut d'autonomia de Catalunya; l'article 4 de la Llei 2/2007, del 5 de juny, del Diari Oficial de la Generalitat de Catalunya, i l'article 7 de la Llei 35/2010, de l'1 d'octubre, de l’occità, aranès a l'Aran, la Mesa del Parlament, en la sessió tinguda el dia 18 de juliol de 2017 ha aprovat la versió en occità, en varietat aranesa, de la Llei 13/2017, del 6 de juliol, de les associacions de consumidors de cànnabis, aprovada pel Ple del Parlament en la sessió tinguda el dia 28 de juny de 2017 i publicada en el Butlletí Oficial del Parlament de Catalunya número 458, del 5 de juliol de 2017, i en el Diari Oficial de la Generalitat de Catalunya número 7411, del 13 de juliol de 2017, el text de la qual es reprodueix a continuació, a l’efecte que es publiqui en el Diari Oficial de la Generalitat de Catalunya (DOGC) i s’hi inclogui el número i la data de la llei publicada, i també la fórmula de promulgació.

Palau del Parlament, 18 de juliol de 2017

La secretària quarta	          La presidenta




Ramona Barrufet i Santacana	     Carme Forcadell i Lluís




ACÒRD DERA MESA DETH PARLAMENT PETH QUAU S’APRÒVE ERA VERSION EN OCCITAN (ARANÉS) DERA LEI 13/2017, DETH 6 DE JUNHSÈGA, DES ASSOCIACIONS DE CONSUMIDORS DE CANNABÍS

De conformidad damb çò que dispòsen er article 6.5 der Estatut d’autonomia de Catalonha; er article 4 dera Lei 2/2007, deth 5 de junh, deth Diari Oficial de la Generalitat de Catalunya, e er article 7 dera Lei 35/2010, der 1 d’octobre, der occitan, aranés en Aran, era Mesa deth Parlament, ena session aguda eth dia18 de junhsèga de 2017, ha aprovat era version en occitan, en varietat aranesa, dera Lei 13/2017, deth 6 de junhsèga, des associacions de consumidors de cannabís, aprovada peth Plen deth Parlament ena session aguda eth dia 28 de junh de 2017 e publicada en Butlletí Oficial del Parlament de Catalunya numèro 458, deth 5 de junhsèga de 2017, e en Diari Oficial de la Generalitat de Catalunya numèro 7411, deth 13 de junhsèga de 2017, eth tèxte dera quau se reprodusís de contunh, ar efècte que se publique en Diari Oficial de la Generalitat de Catalunya e s’i includisquen eth numèro e era data dera lei publicada, e tanben era formula de promulgacion.

Palau deth Parlament, 18 de junhsèga de 2017

Era secretària quatau	          Era presidenta




Ramona Barrufet i Santacana	     Carme Forcadell i Lluís




Lei des associacions de consumidors de cannabís
202-00090/10

SOMARI
Preambul	5
Capítol I. Disposicions generaus	8
Article 1. Objècte	8
Article 2. Finalitats	9
Article 3. Ambit d’aplicacion	10
Article 4. Definicions	10
Capítol II. Constitucion des associacions de consumidors de cannabís	10
Article 5. Constitucion, personalitat juridica e obligacions registraus	10
Article 6. Membres fondadors	11
Article 7. Objectius especifics	11
Article 8. Organizacion e nombre d'amassades	11
Capítol III. Condicions d’ingrès enes associacions de consumidors de cannabís e drets e déuers des associats	12
Article 9. Condicions d’ingrès coma associat	12
Article 10. Requisits der aval entà aquerir era condicion d’associat	12
Article 11. Drets des associats	12
Article 12. Déuers des associats	13
Article 13. Pèrta dera condicion d’associat	14
Article 14. Proïbicion dera transmission dera condicion d’associat	14
Capítol IV. Obligacions documentaus des associacions de consumidors de cannabís	14
Article 15. Obligacions documentaus des associacions de consumidors de cannabís	14
Article 16. Libre de registre d’associats	15
Article 17. Libre de registre d’autoabastament	15
Capítol V. AutoPROVEDIMENT	16
Article 18. Produccion e magazinatge entar autoprovediment	16
Article 19. Transpòrt	17
Article 20. Distribucion deth cannabís	17
Capítol VI. Clubs de consumidors de cannabís.  Limitacions ena publicitat des associacions e des clubs	18
Article 21. Accès e privacitat	18
Article 22. Condicions des espacis des clubs	18
Article 23. Activitat des clubs	19
Article 24. Limitacions ena publicitat des associacions e identificacion dera sedença des clubs	20
Capítol VII. Mesures de contròtle igienic e sanitari e programes de gestion dera prevencion de risqui e reduccion de damatges	20
Article 25. Mesures de contròtle per part des associacions dera distribucion deth cannabís	21
Article 26. contròtles periodics des condicions igieniques e sanitàries dera substància	21
Article 27. Collaboracion damb organismes e entitats de salut publica e servicis especializadi des associacions	21
Article 28. Informacion	22
Capítol VIII. Collaboracion damb d'autes administracions	23
Article 29. Principi de collaboracion	23
Article 30. Competéncies municipaus	23
Capítol IX. Potestats d’inspeccion e contròtle e regim sancionador	23
Article 31. Potestats d’inspeccion e contròtle	23
Article 32. Principis generaus deth regim sancionador	24
Article 33. Infraccions	24
Article 34. Subjèctes responsables des infraccions	26
Article 35. Sancions aplicables as associacions de consumidors de cannabís	27
Article 36. Potestat sancionadora	27
Article 37. Procediment sancionador e mesures de caractèr provisionau	27
Article 38. Prescripcion des infraccions e des sancions	28
DISPOSICIONS ADDICIONAUS	28
Prumèra. Comission de seguiment dera aplicacion dera Lei	28
Dusau. Negociacion collectiva	29
Tresau.  Comparason des associacions e des clubs de consumidors de cannabís damb es clubs privadi de humaires a qué se referís era Lei der Estat 28/2005	29
Quatau. Promocion d’iniciatives scientifiques d’investigacion	29
DISPOSICION TRANSITÒRIA. ADAPTACION DES ASSOCIACIONS DE CONSUMIDORS DE CANNABÍS EXISTENT DAMB ANTERIORITAT ARA ENTRADA EN VIGOR DERA LEI	29
DISPOSICIONS FINAUS	30
Prumèra. Analisi de mesures fiscaus	30
Dusau. Desplegament reglamentari	30
Tresau. Entrada en vigor	31


[bookmark: _Toc487541579]Preambul
Er article 4 der Estatut d’autonomia de Catalonha establís qu'es poders publics de Catalonha an de promòir eth plen exercici des libertats e es drets que reconeishen eth madeish Estatut, era Constitucion, era Union Europèa, era Declaracion universau de drets umans, eth Convèni europèu entara proteccion des drets umans e es auti tractats e convènis internacionaus soscrits per Espanha que reconeishen e garantisen es drets e es libertats fondamentaus. Atau madeish, er article 15 reconeish qu'es persones an dret ath liure desvolopament dera sua personalitat e capacitat personau. 
En çò que hè er encastre competenciau d’aguesta lei, cau hèr referéncia, en prumèr lòc, ar article 28 der Estatut. Aguest article reconeish eth dret ar emparament dera salut des consumidors e usatgèrs e eth dret a gaudir d’un regim de garanties des productes adquirits. Atau madeish, er article 49 der Estatut, en tot reprodusir çò qu'establís er article 51 dera Constitucion, dispòse qu'es poders publics an de garantir era proteccion dera salut, era seguretat e era defensa des drets e es interèssi legitims des consumidors e usatgèrs, e tanben que cau sostier as organizacions de consumidors e usatgèrs.  De un aute costat, er article 123 der Estatut establís que correspon ara Generalitat era competéncia exclusiva en matèria de consum, qu'includís en tot cas era defensa des drets des consumidors e es usatgèrs, proclamadi peth dit article 28. Cau rebrembar, ath delà, qu'era Generalitat, en tot respectar es condicions basiques qu'er Estat establís, per miei de resèrva de lei organica, entà garantir era igualtat en exercici deth dret d’associacion, a era competéncia exclusiva en matèria d’associacions segons er article 118 der Estatut, e tanben en matèria de publicitat, sense prejudici dera legislacion mercantila der Estat. 
Eth consum de cannabís per part d’adults, en encastre privat, sigue per motius ludics o per motius terapeutics, ei ua opcion que forme part der exercici deth dret fondamentau ath liure desvolopament dera personalitat, deth dret ara libertat de consciéncia e de disposicion deth pròpri còrs, e tanben deth dret ara salut e a escuélher es teràpies e es tractaments mès adaptadi ar estat de salut de cada persona. 
Dempús de mès de miei sègle de politiques proïbicionistes e repressives envèrs eth consum deth cannabís amiades a tèrme autant en Catalonha coma en bona part deth mon, existís en nòste país ua part significativa dera poblacion que consumís aguesta substància en ua situacion d’inseguretat juridica e sanitària que ne supause ua injusta discriminacion e era vulneracion des sòns drets fondamentaus. Aguestes politiques an propiciat autant era existéncia d’un mercat clandestin que provedís de cannabís sense cap contròtle de qualitat, damb ua manca absoluda d’informacion ath consumidor sus es proprietats deth producte, coma un entorn que dificulte era coneishença e era aplicacion de politiques de salut publica orientades a minimizar es risqui e redusir es damatges derivadi deth consum de cannabís. 
Era participacion ciutadana ei ua pèça clau en foncionament deth sistèma democratic. Era sobeiranetat populara s’exercís mejançant es diferenti canaus de participacion qu'establissen era Constitucion espanhòla, er Estatut d’autonomia de Catalonha e era legislacion de regim locau, autant era estatau coma era autonomica.
En aguest sens, era societat civila catalana a estat istoricaments un element vertebrador e clau ena defensa des interèssi e es drets des ciutadans, e tanben ena iniciativa des sues aspiracions. 
D’ençà qu'en 1991 se fondèc en Barcelona era Associacion Ramón Santos d’Estudis sus eth Cannabís (ARSEC), reconeishuda coma era prumèra associacion de consumidors de cannabís qu'amièc a tèrme un cultiu collectiu, eth nombre d’aguestes entitats a proliferat. S’estime qu'actuauments i a centeats de clubs sociaus de cannabís en Catalonha. Aguestes associacions s’an anat formant a compdar deth modèl der usatge compartit, ei a díder der autocultiu e er autoconsum compartidi pes membres dera associacion. Eth modèl non ei, donques, orientat a tresaus persones, mès ara activitat entre es membres dera associacion. Eth modèl d’associacion de consumidors de cannabís que regule aguesta lei s’a bastit sus era basa dera capacitat d’afrontar rèptes dera societat civila, que reclame un marc juridic clar e ua reconeishença legau entà ua activitat qu'ei presenta actuauments laguens era nòsta societat d’ua manèra non regulada.
Atau madeish, era societat civila, organizada ath torn deth movement cannabic, a amiat a tèrme un prètzhèt d’autoregulacion fòrça important e de valor, damb er establiment de critèris, pautes e còdis de bones practiques. Ath madeish temps, era sua existéncia a metut en evidéncia ua incontrovertibla realitat sociau en çò que hè ath consum de cannabís e a bastit un modèl, objècte d’estudi a nivèu internacionau, en un moment de debat a nivèu mondiau sobre eth besonh d’un cambiament d’orientacion en politiques de drògues, basat ena prevencion des risqui e era reduccion des damatges associadi ath sòn consum e eth respècte des drets fondamentaus.
Es administracions locaus de Catalonha tanben an estat pionères. En 2012 er Ajuntament de Rasquera aprovèc un plan entà promòir era investigacion scientifica, dar solucion as rèptes que se prepausauen es associacions e optimizar es recorsi, ath quau era ciutadania sostenguec en ua consulta populara.
En hereuèr deth 2014 eth Parlament de Catalonha aprovèc era Mocion 77/X, sobre era seguretat ciutadana, que demanaue ara Comission de Salut que hesse es trabalhs entà qu'eth Govèrn regulèsse es associacions de consumidors de cannabís, motivada pes cambiaments legislatius en Estat espanhòu, que causauen encara mès inseguretat juridica as associacions e as persones que ne formen part e, donques, sollicitaue era regulacion des deth punt de vista dera salut publica en marc des politiques de reduccion de damatges, damb era volontat d'amendrir tanben es risqui derivadi dera manca de regulacion d’aguesta activitat e de dar ua reconeishença normativa ara activitat regulada des associacions.
Eth 29 de gèr de 2015, eth Parlament aprovèc era Resolucion 932/X, sus es associacions de consumidors de cannabís, eth debat dera quau metec en evidéncia era orientacion dera Generalitat en politiques de drògues e que sollicitaue ath Govèrn, per miei deth departament competent en matèria de salut, que regulèsse aguestes associacions e aprovèsse es critèris de relèu as efèctes de salut publica en çò que hè ath consum associatiu de cannabís. 
En aguest sens, era Resolucion SLT/32/2015 deth Departament de Salut, deth 15 de gèr, pera quau s’apròven critèris en matèria de salut publica entà orientar as associacions cannabiques e es sòns clubs sociaus e es condicions der exercici dera sua activitat entàs ajuntaments de Catalonha, non sonque arresponie as debates entorn d’ua substància qu'a efèctes sus era salut e que, donques, tanben s’an d’abordar des deth punt de vista dera salut publica, mès tanben as inquietuds deth mon locau, que demanaue uns critèris minims e comuns entà orientar-ne era regulacion municipau.
Era iniciativa dera societat civiu, que nèish deth besonh de cercar naues responses deuant era proïbicion, se place ena linha des naui movements internacionaus, qu'an constatat era ineficacitat des politiques proïibicionistes entara reduccion deth consum e deth trafic illegau deth cannabís, e respon ath cambiament que s’amie a tèrme en aguest encastre, consistent a orientar es politiques de drògues sus era basa dera reduccion des risqui e des damatges.
Es oportunitats qu'aufrís era regulacion dera activitat des associacions de consumidors de cannabís son importantes: en prumèr lòc, ne trinque era opacitat e era invisibilitat, de sòrta que permet de conéisher melhor era realitat deth fenomèn e, donques, d’intervier damb politiques eficaces; aumente eth grad de coneishença sus era substància, e tanben era formacion e era informacion des consumidors; permet d’accedir ara poblacion que n’ei consumidora e melhorar es politiques de prevencion e de disminucion de damatges; facilite proïbir era promocion deth consum dera substància; redusís es possibilitats de contacte des consumidors damb eth mercat illicit de cannabís e d’autes drògues; introdusís limits a ua realitat enquia ara sense regulacion ne limits clari, çò que permet d’actuar sus es infractors damb objectivitat e en tot evitar er actuau excès de penalizacion per part deth sistèma judiciau. 
Aguesta lei ei compausada de trenta nau articles, que s’estructuren en nau capítols. Eth prumèr capítol, de disposicions generaus, conten er objècte, es fins, er encastre d’aplicacion e es definicions; eth dusau establís es condicions entara constitucion des associacions de consumidors de cannabís; eth tresau, sus es condicions d’ingrès as associacions, tracte tanben es drets e déuers des associats; eth quatau conten es disposicions relatives as libres de registre qu'es associacions son obligades a mantier; eth cincau tracte sus era produccion e eth magazinatge entar autoabastament, eth transpòrt e era distribucion deth cannabís; eth siesau conten es disposicions sus es clubs de consumidors de cannabís e es limitacions ena publicitat des establiments; eth setau establís es mesures de contròtle igienic e sanitari e es programes de gestion dera prevencion de risqui e reduccion de damatges; er ueitau, era collaboracion damb d'autes administracions entara aplicacion d’ua politica de drògues basada ena prevencion des risqui e era reduccion des damatges associadi ath consum de cannabís, e eth nauau establís eth regim d’infraccions e sancions.
Era part finau compde tres disposicions addicionaus, sus eth seguiment dera aplicacion dera Lei, era comparason des associacions e es clubs de consumidors de cannabís damb es clubs privadi de humadors e era promocion d’iniciatives scientifiques d’investigacion; ua disposicion transitòria sus eth tèrme entara adaptacion ara Lei des associacions existentes, e tres finaus sus era analisi de mesures fiscaus, eth desplegament reglamentari dera Lei e era sua entrada en vigor.
[bookmark: _Toc485907281][bookmark: _Toc487541580][bookmark: _Toc485907282]Capítol I. Disposicions generaus
[bookmark: _Toc487541581]Article 1. Objècte
[bookmark: _Toc485907283]Er objècte d’aguesta lei ei establir eth regim juridic des associacions de consumidors de cannabís e des sòns clubs, era regulacion de totes es activitats qu'amien a tèrme, es drets e déuers des associats, e tanben es mecanismes de contròtle e d’inspeccion dera sua activitat des deth punt de vista dera salut publica, damb era fin de previer es risqui inerents ath consum de cannabís e redusir-ne es damatges. 
[bookmark: _Toc487541582]Article 2. Finalitats
Es finalitats d’aguesta lei son:
a) Protegir, promòir e melhorar era salut publica dera poblacion mejançant ua politica orientada a avertir des risqui e damatges deth consum de cannabís e a minimizar-les. 
b) Velhar pr'amor que se respècten es drets des consumidors de cannabís, garantir qu'er exercici sigue conforme damb era legalitat e hèr-les compatibles damb es drets e es libertats de totes es persones. 
c) Establir es mecanismes entar emparament dera salut des consumidors de cannabís, mès que mès entath contròtle e era informacion sus era qualitat, es caracteristiques e es efèctes dera substància que consumissen.
d) Impulsar mesures informatives, educatives, de gestion de risqui e de prevencion sus es conseqüéncies e es efèctes damatjosi restacadi ath consum de cannabís. 
e) Establir es condicions der exercici dera activitat des associacions de consumidors de cannabís. 
f) Establir mecanismes entà melhorar era activitat des associacions de consumidors de cannabís des deth punt de vista dera salut publica, en coordinacion damb es politiques en aguesta matèria qu'amien a tèrme es administracions competentes. 
g) Establir es mecanismes entar emparament mieiambientau en exercici des activitats des associacions de consumidors de cannabís.
h) Dotar es entitats municipaus des critèris entara autorizacion des activitats des associacions de consumidors de cannabís. 
i) Establir eth regim juridic des activitats des associacions de consumidors de cannabís. 
j) Promòir mecanismes entà garantir era seguretat publica e privada en desvolopament des activitats des associacions de consumidors de cannabís.
[bookmark: _Toc485907284]k) Garantir es drets des associats qu'intègren es associacions de consumidors de cannabís.
[bookmark: _Toc487541583]Article 3. Ambit d’aplicacion
[bookmark: _Toc485907285]Aguesta lei s’aplique as entitats definides en article 4 qu'an era sua abitança en Catalonha o i desvolòpen es sues activitats.
[bookmark: _Toc487541584]Article 4. Definicions
As efèctes d’aguesta lei, se compren per:
a)Associacions de consumidors de cannabís: es associacions sense ànim de lucre, legauments constituïdes, que s’autoprovedissen e distribuïssen cannabís entre es sòns associats, toti eri majors d’edat, es quaus consumissen aguesta substància en un encastre privat, sigue damb fin ludica o terapeutica, en tot redusir atau es damatges sociaus e sus era salut associadi ath mercat clandestin e a determinadi usatges deth cannabís.
b) Consumidor de cannabís: era persona majora d’edat que decidís consumir cannabís volontàriaments o era qu'ac a de besonh per motius terapeutics. 
c) Club de consumidors de cannabís: er espaci d’encastre privat gestionat per ua associacion de consumidors de cannabís, qu'amasse es condicions idonèes entath consum de cannabís per part des sòns membres e a on s’i amie a tèrme principaument aguesta activitat.
[bookmark: _Toc485907286]d) Autoprovediment: es actuacions qu'amie a tèrme ua associacion de consumidors de cannabís destinades ara produccion per miei deth cultiu e eth tractament deth cannabís, ath transpòrt e ara distribucion deth cannabís de manèra exclusiva entath consum individuau e intransferible des sòns associats e tostemp laguens er encastre dera associacion. 
[bookmark: _Toc487541585][bookmark: _Toc485907287]Capítol II. Constitucion des associacions de consumidors de cannabís
[bookmark: _Toc487541586]Article 5. Constitucion, personalitat juridica e obligacions registraus
1. Es associacions de consumidors de cannabís de Catalonha son associacions sense ànim de lucre, d’acòrd damb çò qu'establís era Lei organica 1/2002, deth 22 de març, reguladora deth dret d’associacion, e eth libre tresau deth Còdi civiu de Catalonha, relatiu as persones juridiques, aprovat pera Lei 4/2008, deth 24 d'abriu, e gaudissen de personalitat juridica pròpria d’acòrd damb çò qu'establissen aguestes nòrmes.
2. Es associacions de consumidors de cannabís de Catalonha s’an d’inscríuer en Registre d’Associacions dera Generalitat de Catalonha, en classificacion foncionau especifica creada a efèctes estadistics e de cens d’acòrd damb çò que dispòse eth Còdi civiu de Catalonha, e tanben, s'era regulacion locau ac establís, en registre municipau d’associacions o de clubs cannàbics. 
[bookmark: _Toc485907288]3. Es associacions de consumidors de cannabís an de respectar es ordenances municipaus, tostemp que non contradiguen aguesta lei, e obtier era autorizacion corresponenta der ajuntament entà amiar a tèrme es sues activitats. 
[bookmark: _Toc487541587]Article 6. Membres fondadors
[bookmark: _Toc485907289]Es membres fondadors d’ua associacion de consumidors de cannabís an d’èster majors d’edat e consumidors de cannabís.
[bookmark: _Toc487541588]Article 7. Objectius especifics  
Es fins des associacions de consumidors de cannabís s’an de hèr a constar enes sòns estatuts, qu'an de contier, aumens, es objectius especifics següents:
a) Er autoprovediment e era distribucion de cannabís entre es associats entath consum privat. 
b) Era prevencion de risqui e era reduccion des damatges associadi ath mercat clandestin e a determinadi usatges deth cannabís.
c) Era informacion as associats relativa ara substància, ath consum e as risqui que se’n deriven e a tot aquerò que dempús des programes especifics de salut publica s’age de transméter as associats. 
[bookmark: _Toc485907290][bookmark: _Toc480293964][bookmark: _Hlk480372430]d) Eth contròtle dera qualitat e es proprietats deth cannabís ena produccion e era distribucion as associats.
[bookmark: _Toc487541589]Article 8. Organizacion e nombre d'amassades  
1. Es associacions de consumidors de cannabís s’organizen d’acòrd damb era Lei organica 1/2002, deth 22 de març, reguladora dera dret d’associacion, eth libre tresau deth Còdi civiu de Catalonha, relatiu as persones juridiques, aprovat pera Lei 4/2008, deth 24 d’abriu, e es disposicions dera presenta lei.
[bookmark: _Toc485907291]2. Era assemblada generau des associacions de consumidors de cannabís, ath delà dera reünion ordinària qu'establís er article 322-3 deth libre tresau deth Còdi civiu de Catalonha, s’a de'amassar damb caractèr ordinari un dusau còp ar an entà hèr era  analisi e era avaloracion dera gestion der organ de govèrn. 
[bookmark: _Toc487541590][bookmark: _Toc485907292]Capítol III. Condicions d’ingrès enes associacions de consumidors de cannabís e drets e déuers des associats
[bookmark: _Toc487541591]Article 9. Condicions d’ingrès coma associat 
Es condicions entà poder aquerir era condicion d’associat d’ua associacion de consumidors de cannabís son es següentes:
a) Èsser major d’edat.
b) Èster consumidor de cannabís.
c) Auer er aval de un aute associat, sense prejudici de çò que dispòse er article 10.4 entàs majors d’edat qu'an de besonh consumir era substància per motius terapeutics.
[bookmark: _Toc485907293]d) Signar un document en qué se declare conéisher er  objècte e es fins dera associacion qu'establissen es estatuts, e tanben es sòns drets coma associat e es déuers qu'ei obligat a complir coma membre dera associacion. 
[bookmark: _Toc487541592]Article 10. Requisits der aval entà aquerir era condicion d’associat 
1. Er aval entà poder aquerir era condicion d’associat a qué se referís er article 9 s’a de hèr mejançant un document en qué cònsten es donades e era signatura der associat avalador, es donades dera persona avalada e eth tèrme aval o quinsevolh auta formula equivalenta qu'establisquen es estatuts. 
2. Er aval s’a de formalizar enes dependéncies dera associacion en preséncia der associat avalador e dera persona avalada. 
3. Er associar avalador que respon des donades dera persona que vò aquerir era condicion d’associada a d'auer ua antiquitat ena associacion d’aumens un mes e pòt avalar enquia un maxim de quinze persones ar an. Es estatuts dera associacion pòden establir un nombre annau inferior de persones avalades. 
[bookmark: _Toc485907294]4. Er aval non ei requerit as major d’edat que decidissen consumir cannabís per besonhs terapeutics degudament justificats. Es condicions e era manèra d’acreditar eth besonh de consumir cannabís per motius terapeutics s’an d’establir per reglament. 
[bookmark: _Toc487541593]Article 11. Drets des associats
Eth membre d’ua associacion de consumidors de cannabís, ath delà des drets qu'establís era norma reguladora deth dreta d’associacion a qué hè referéncia er article 8 e des que poguen establir es estatuts, a, aumens, es drets següents: 
a) Participar enes activitats qu'organize era associacion e enes activitats en qué aguesta participe.
b) Recéber ua informacion veraça e actualizada per part dera associacion en çò que hè ara informacion e es donades que contien es libres der article 15, damb es uniques limitacions establides pera norma en matèria de proteccion de donades de caractèr personau.
c) Consultar en quinsevolh moment era sua ficha de consum.
d) Conéisher eth resultat des pròves analitiques periodiques dera substància que se distribuís. 
e) Sollicitar, en quinsevolh moment, era diminucion dera sua prevision de consum o dar-se de baisha dera activitat o programa d’autoprovediment sense auer de pagar cap còst.
f) Participar enes programes de gestion dera prevencion de risqui dera associacion. 
g) Èster informat pera associacion sus es programes de deteccion precòça, seguiment e derivacion de casi de consum problematic o abusiu deth cannabís. 
[bookmark: _Toc485907295]h) Avalar naui associats, damb es limits qu'establís er article 10. 
[bookmark: _Toc487541594]Article 12. Déuers des associats  
Es membres d’ua associacion de consumidors de cannabís son obligadi a:    
a) Consumir era substància dispensada estrictament en encastre privat e enes condicions mercades pera associacion.
b) Evitar quinsevolh situacion en qué se pogue produsir un consum que pogue prejudiciar a tresaus persones, sustot menors d’edat.
c) Complir era norma especifica dera associacion.
d) Facilitar era documentacion que les requerisque era associacion.
e) Comunicar ara associacion quinsevolh cambiament enes sues donades personaus de contacte.
f) Hèr un usatge corrècte des installacions dera associacion.
[bookmark: _Toc485907296]g) Complir era rèsta de déuers e obligacions qu'establisquen es estatuts. 
[bookmark: _Toc487541595]Article 13. Pèrta dera condicion d’associat 
1. Era condicion d’associat d’ua associacion de consumidors de cannabís se pèrd per bèra ua des causes següentes: 
a) Per baisha volontària.
b) Per auer transmetut a tresaus persones era substància recebuda a títol personau coma associat.
c) Per auer consumit era substància dehòra der encastre privat o en condicions que prejudícien tresaus persones o menors d’edat.  
d) Per auer impedit era fin e es objectius dera associacion qu'establissen es estatuts. 
e) Pes autes causes que determinen es estatuts e que non contradiguin era Lei organica 1/2002, deth 22 de març, reguladora deth dret d’associacion, eth libre tresau deth Còdi civiu de Catalonha, relatiu as persones juridiques, aprovat pera Lei 4/2008, deth 24 d'abriu, ne çò qu'establís aguesta lei.
[bookmark: _Toc485907297]2. Er associat a d’èster escotat e conéisher es motius que fondamenten era pèrta dera sua condicion abans qu'era associacion adòpte era resolucion corresponenta. Ad aguest efècte, es estatuts dera associacion an de determinar er organ competent entà acordar era pèrta dera condicion d’associat e an d’establir un procediment que garantisque era audiéncia prealabla der associat.
[bookmark: _Toc487541596]Article 14. Proïbicion dera transmission dera condicion d’associat 
[bookmark: _Toc485907298][bookmark: _Toc480293970]Es estatuts des associacions de consumidors de cannabís an d’establir de manèra exprèssa qu'era condicion d’associat des sòns membres ei intransferibla. 
[bookmark: _Toc487541597][bookmark: _Toc485907299]Capítol IV. Obligacions documentaus des associacions de consumidors de cannabís	
[bookmark: _Toc487541598]Article 15. Obligacions documentaus des associacions de consumidors de cannabís 
1. Es associacions de consumidors de cannabís an de complir es obligacions documentaus e comptables qu'establissen era Lei organica 1/2002 e eth libre tresau deth Còdi civiu de Catalonha, e son obligades a auer e a mantier actualizadi e susvelhadi es libres de registre e contròtle següent:   
a) Libre de registre d’associats.
b) Libre de registre d’autoprovediment.
[bookmark: _Toc480293971][bookmark: _Toc485907300]2. Es estatuts des associacions de consumidors de cannabís an de hèr a constar es mesures entà garantir qu'eth dret d’accès ara informacion que cònste enes libres de registre, mès que mès era relativa as donades des associats qu'ac son per motius terapeutics, complís era norma en matèria d'emparament de donades de caractèr personau. Aguestes mesures s’an d’establir per reglament. 
[bookmark: _Toc487541599]Article 16. Libre de registre d’associats 
[bookmark: _Toc480293972][bookmark: _Toc485907301]Es associacions de consumidors de cannabís an de hèr a constar en libre de registre d’associats, entà cada associat, eth nòm e es cognòms, eth numèro deth document d’identitat, eth numèro d’associat, era data d’ingrès e, se pertòque, totes es donades qu'identifiquen era persona que lo avalèc.
[bookmark: _Toc487541600]Article 17. Libre de registre d’autoabastament
1. Eth libre de registre d’autoabastament cònste des libres següents: 
a) Libre d’associats inscrits en programe d’autoprovediment.  
b) Libre de produccion. 
c) Libre de transpòrt. 
d) Libre de distribucion.      
2. Eth libre d’associats inscrits en programa d’autoprovediment a de hèr a constar era informacion següenta des associats que, ath delà de voler apartiéner ara associacion, vòlen èster inscriti en programa d’autoprovediment de cannabís: 
a) Eth nombre d’associats que cònste en libre de registre d’associats.
b) Era sollicitud de participacion der associat en programa d’autoprovediment, damb era sua prevision mensuau de consum de cannabís, en qué declare qu'es quantitats retirades son entath eth sòn consum personau e en un encastre estrictament privat. 
c) Era data d’incorporacion en programa d’autoprovediment.
d) Es retiraments de cannabís entath consum, actualizadi mensuaument.
3. Eth libre de produccion a de hèr a constar es donades següentes:
[bookmark: _Hlk480289540]a) Es dates e es cultius programadi de cada an, es tecniques que i an estat emplegades e es quantitats recuelhudes e aptes entath consum.
b) Era data de tractament des productes derivadi deth cannabís, damb era identificacion e era quantitat de substància utilizada e era finaument transformada. 
c) Era produccion annau.
d) Era data der informe tecnic e eth resultat a qué hè referéncia er article 18. 
4. Eth libre de transpòrt a de hèr a constar es autorizacions per escrit der organ de govèrn dera associacion, qu’an de contier, en cada cas:
a) Es donades dera associacion.
b) Era identitat deth transportista.
c) Era quantitat e eth tipe de producte que se transpòrte.
d) Era destinacion.
e) Era data deth transpòrt.
5. Eth libre de distribucion a de hèr a constar: 
a) Era ficha de consum de cada associat inscrit en programa d’autoprovediment, era quau n’a d’indicar eth nòm e es cognòms, eth numèro d’associat, es previsions mensuaus de consum, es quantitats e es dates de retirament de cannabís e era sua signatura. 
b) Era quantitat maxima que se pòt retirar d’un solet còp en un madeish mes.
[bookmark: _Toc485907302]c) Quinsevolh aute aspècte restacat damb era distribucion que permete garantir es actuacions de contròtle e verificacion dera associacion e que se determine per reglament.
[bookmark: _Toc487541601][bookmark: _Toc485907303]Capítol V. AutoPROVEDIMENT
[bookmark: _Toc487541602]Article 18. Produccion e magazinatge entar autoprovediment 
1. Era associacion de consumidors de cannabís ei era unica facultada entath cultiu deth cannabís, que s’a de destinar ath consum exclusiu e individuau de cada associat inscrit en programa d’autoprovediment. 
2. Era associacion de consumidors de cannabís a d’obtier un informe tecnic periciau de cada cultiu, qu'a d’elaborar un professionau agronòm extèrn damb titulacion d’engenharia agricòla o d’enginhèr agronòm o damb titulacion equivalenta, que determine qu'es previsions de cultiu s’ajusten as previsions de consum acordat.
3. Era associacion de consumidors de cannabís a de hèr revisions cada sies mesi entà adaptar era produccion ara demanda reau des associats inscriti en programa d’autoprovediment, era quau non pòt excedir era quantitat qu'establís er article 20. Era associacion a de regular era manèra d’ajustar era demana, se pertòque, ara produccion maxima permetuda. 
4. Eth cultiu entar autoprovediment dera associacion non pòt superar era produccion annau de cent cinquanta quilograms d’unitats florides a sec. 
5. Eth magazinatge deth cannabís s’a de hèr enes condicions igieniques, ambientaus e de seguretat que se determinen per reglament. Era seguretat deth magazinatge ei responsabilitat dera associacion. 
[bookmark: _Toc485907304]6. S’an d’establir per reglament eth procediment entara comunicacion deth cultiu ara Administracion competenta; es requisits de seguretat e es mesures de contròtle igienic e sanitari deth cultiu; es condicions mieiambientaus que s'amien a tèrme era produccion; eth contròtle dera produccion; era preparacion deth cannabís entath consum e era produccion de productes derivadi, e es requisits e es condicions entà garantir qu'eth cultiu se hè assegurant-ne era privacitat entà evitar que sigue visibla e accessibla. 
[bookmark: _Toc487541603]Article 19. Transpòrt 
1. Un còp hèt eth contròtle periciau deth cultiu e quantificat eth volum finau dera produccion, er organ de govèrn dera associacion a d’eméter era autorizacion escrita a qué hè referéncia er article 17.4 entath transpòrt deth producte derivat deth cultiu des deth lòc a on se produsís enquiàs dependéncies dera associacion a on s'amien a tèrme eth tractament, era distribucion contarotlada e era destruccion, se pertòque, deth cannabís. 
2. Eth cannabís a d’èster empaquetat e sagerat entà garantir-ne era integritat en procès de transpòrt. S’a d’establir per reglament eth tipe d’empaquetatge e era informacion sus era traçabilitat e era substància qu’a de contier.
[bookmark: _Toc480293976][bookmark: _Toc485907305]3. Eth transpòrt non se pòt hèr en mejans de transpòrt collectiu.
[bookmark: _Toc487541604][bookmark: _Toc480293977]Article 20. Distribucion deth cannabís
1. Era distribucion deth cannabís s’a d'amiar a tèrme en un espaci privat, tostemp laguens der encastre dera associacion, damb accès restringit e exclusiu entàs associats, e destinat exclusivament ath sòn consum personau. 
2. Es associats non pòden transméter a tresaus persones eth cannabís que les ei dispensat a títol personau. 
3. Es associats que volguen participar en autoabastament associatiu ac an de sollicitar per escrit, exprimint era sua prevision de consum, que non pòt depassar es seishanta grams mensuaus, o es vint grams mensuaus en cas des associats d’entre dètz-e-ueit e vint-e-un ans, sense prejudici de çò que dispòse er apartat 4. 
4. Era quantitat maxima de cannabís de qué pòden disposar es associats pòt èster incrementat s'eth consum se hè per motius terapeutics. Era manèra de justificar aguesta circonstància e es tèrmes en qué s’a de hèr era distribucion deth cannabís entath consum terapeutic s’an d’establir per reglament. 
[bookmark: _Toc485907306]5. Entre era data d’incorporacion en programa d’autoprovediment e era prumèra dispensacion a de transcórrer un periòde de caréncia de quinze dies, exceptat des casi d’associats qu'ac agen de besonh per motius terapeutics, que pòden hèr eth prumèr retirament eth madeish dia dera sua incorporacion. 
[bookmark: _Toc487541605][bookmark: _Toc484171950][bookmark: _Toc485907307]Capítol VI. Clubs de consumidors de cannabís.  Limitacions ena publicitat des associacions e des clubs

[bookmark: _Toc487541606]Article 21. Accès e privacitat
1. Es clubs de consumidors de cannabís son espacis estrictament privadi, er accès as quaus ei restringit as sòns associats. 
[bookmark: _Toc484171951][bookmark: _Toc485907308]2. Es clubs de consumidors de cannabís an de verificar era identitat e era condicion d’associat des persones qu'accedissen ar interior der espaci destinat ath consum o ara distribucion deth cannabís.
[bookmark: _Toc487541607]Article 22. Condicions des espacis des clubs
1. Es espacis des clubs de consumidors de cannabís destinadi ara distribucion an d’èster separadi des espacis destinadi ath consum de cannabís.
2. Es clubs de consumidors de cannabís an de complir es condicions de salubritat des locaus establides pera normativa vigenta e era sua activitat a de respectar era normativa de proteccion mieiambientau.
[bookmark: _Toc484171952][bookmark: _Toc485907309]3. Es clubs de consumidors de cannabís non se pòden installar en espacis reservadi o compartimentadi laguens de d'auti establiments a on s'amien a tèrme activitats diferentes dera pròpria d’ua associacion de consumidors de cannabís. 
[bookmark: _Toc487541608]Article 23. Activitat des clubs 
1. En çò que hè as drets des consumidors e as dera rèsta dera ciutadania, era activitat des clubs de consumidors de cannabís a de:
a) Respectar era non-discriminacion en exercici des drets fondamentaus d’associacion, de reünion e ara libertat en un espaci privat collectiu. 
b) Perméter hèr compatible er exercici des drets des sòns membres damb es dera rèsta dera ciutadania.
c) Garantir eth dret ara salut des persones e eth dret a víuer en un miei equilibrat, sostenible e saludable.
2. En interior des clubs de consumidors de cannabís ei proïbit:
a) Consumir d'autes drògues non institucionalizades, begudes alcooliques e productes alimentaris que contenguen cannabís. 
b) Crear espacis reservadi o segregacions o installar espacis compartimentats destinadi a activitats damb fins diferentes des qu'establisquen es estatuts d’acòrd damb aguesta lei. 
3. As efèctes de çò qu'establís aguest article, s’an d’establir per reglament:
a) Es paramètres mieiambientaus obligatòris, es valors maximes d’emission atmosfèrica e es mesures correctritzes exigibles as clubs de consumidors de cannabís.
b) Es distàncies minimes entre dus clubs de consumidors de cannabís, entre es clubs e es centres educatius e entre es clubs e es equipaments e servicis sanitaris.
c) Es limitacions oràries de dubertura des clubs de consumidors de cannabís. 
[bookmark: _Toc485907310]4. Es disposicions que s’establisquen per reglament entath compliment de çò qu'establís er apartat 8 an de respectar era titolaritat e er exercici des competéncies municipaus corresponentes.
[bookmark: _Toc487541609]Article 24. Limitacions ena publicitat des associacions e identificacion dera sedença des clubs 
1. Es associacions de consumidors de cannabís an proïbida era realizacion de quinsevolha des activitats següentes:  
a) Hèr publicitat deth cannabís mejançant quinsevolh forma de comunicacion, recomanacion o accion comerciau er objectiu o er efècte dirècte o indirècte dera quau sigue era promocion des associacions de consumidors de cannabís, des clubs o deth consum dera substància. 
b) Hèr accions de patrocini consistentes en amiar a tèrme quinsevolh tipe de contribucion, publica o privada, a un eveniment, ua activitat o un individu er objectiu o er efècte dirècte o indirècte des quaus sigue era promocion deth consum de cannabís. 
c) Hèr quinsevolh activitat de promocion entà estimular era demanda deth cannabís. 
2. Demoren excludides dera proïbicion der apartat 1:
a) Era participacion des associacions de consumidors de cannabís en eveniments, forums, hilats sociaus o mejans de comunicacion de quinsevolh tipe, restacadi damb programes especifics en matèria de salut publica o dedicadi de manèra unica e exclusiva ath cannabís, que non compòrten cap tipe de promocion.
b) Era mèra inclusion des associacions en ua lista o guida d’adreces de persones o d'organismes.
3. Era sedença dera associacion e eth lòc d’emplaçament des clubs de consumidors de cannabís an d'auer unicament ua placa exteriora damb eth nòm dera associacion, eth numèro d’inscripcion en Registre d’Associacions dera Generalitat de Catalonha, e, se pertòque, eth deth registre municipau d’associacions, e era indicacion que se tracte d’un espaci privat d’accès exclusiu as associats.  
[bookmark: _Toc485907311][bookmark: _Toc487541610][bookmark: _Toc485907312]Capítol VII. Mesures de contròtle igienic e sanitari e programes de gestion dera prevencion de risqui e reduccion de damatges 
[bookmark: _Toc487541611]Article 25. Mesures de contròtle per part des associacions dera distribucion deth cannabís 
1. En moment qu'er associat retire ua quantitat de cannabís, se n’a de verificar era identitat, era prevision de consum aprovada e es retiraments de producte hèti en mes vigent, entà verificar que tot s’ajuste as paramètres establidi. Es associacions an de disposar des mejans tecnics, personaus e informatics que garantisquen aguestes accions de comprobacion e verificacion. 
2. Er associat a de retirar dera associacion era quantitat de cannabís assignada entath eth sòn consum individuau e transportar-la en un embalatge qu'evite era possibilitat de manipular-ne eth contengut e que permete d’identificar era associacion provedidora, era data de retirament e eth numèro d’associat. Era associacion a d’adoptar es mesures entà evitar era manipulacion o era alteracion der embalatge que conten eth producte.
3. Es associacions pòden establir mejans de custòdia pr'amor qu'es associats qu'ac desiren poguen depausar enes sues dependéncies eth producte dispensat de manèra individuau e intransferibla. Aguestes quantitats non computen enes limits deth magazinatge a qué se referís er apartat 5. 
4. Es determinacions sus era quantitat maxima de cannabís qu'un associat pòt retirar d’un solet còp en un madeish mes e quinsevolh aute aspècte que sigue restacat damb era distribucion s’an de concretar per reglament. 
[bookmark: _Toc485907313]5. Era associacion non pòt magazinar mès cannabís deth que fixe era prevision totau collectiva mensuau, e s’a de hèr enes condicions igieniques, ambientaus e de seguretat que se determinen per reglament. 
[bookmark: _Toc487541612]Article 26. contròtles periodics des condicions igieniques e sanitàries dera substància
1. Es associacions de consumidors de cannabís an de velhar pr'amor qu'es sòns membres de plen dret accedisquen a consumir ua substància liura de contaminants, adulteracions e patogèns, e ad aguest efècte l’an de sosméter as contròtles analitics periodics que s’establisquen per reglament, es quaus en cap cas non pòden èster inferiors a ua analisi per varietat e cuelhuda. 
[bookmark: _Toc485907314]2. Es contròtles analitics periodics dera substància que se distribuís e se consumís s’an de hèr en laboratòris autorizadi pera Administracion. 
[bookmark: _Toc487541613]Article 27. Collaboracion damb organismes e entitats de salut publica e servicis especializadi des associacions
1. Es associacions de consumidors de cannabís an de participar e collaborar damb eth departament competent en matèria de salut e damb entitats especializades entà aufrir servicis d’informacion e assessorament professionalizats en gestion dera prevencion de risqui e reduccion de damatges adreçadi as associats.
2. Es administracions publiques pòden promòir era creacion d’organs o programes de collaboracion entre eres e es associacions de consumidors de cannabís o es entitats que les representen, entà arténher ua informacion empírica e estadistica mès detalhada, damb valor scientifica, que permete d’establir mesures de contròtle sanitari, participar ena elaboracion de plans de gestion dera prevencion de risqui e reduccion de damatges, e tanben aufrir formacion sus eth consum, es risqui que compòrte e sus quinsevolh aute ahèr relatiu ath consum de cannabís en Catalonha. 
3. Es associacions de consumidors de cannabís qu'agen associats que necessiten consumir era substància per motius terapeutics an d'auer es servicis especializats de besonh e meter-les a disposicion d’aguesti associats ena forma e es condicions que se determinen per reglament.
4. Es associacions de consumidors de cannabís an de dar informacion e assessorament professionau en matèria de prevencion de risqui e reduccion de damatges as sòns trabalhadors e associats, d’acòrd damb çò que s’establisque per reglament e çò que dispose eth departament competent en matèria de salut publica, qu'a d’includir un programa d’informacion especifica adreçat as associats de dètz-e-ueit a vint-e-un ans.
[bookmark: _Toc485907315]5. Es associacions de consumidors de cannabís an de reméter ath departament competent en matèria de salut e, laguens d’aguest, ar organisme responsable deth seguiment dera qualitat e era activitat des associacions tota era informacion estadistica e epidemiològica de besonh entath contròtle dera activitat, dera manèra e damb es critèris que se determinen per reglament. 
[bookmark: _Toc487541614]Article 28. Informacion
1. Es associacions de consumidors de cannabís an d’informar as associats sus es proprietats deth cannabís e es sòns derivadi, sus es formes de consum, es sòns efèctes, e tanben sus es risqui e es damatges que se pòden derivar deth consum d’aguesta substància. 
2. Es persones dera associacion encargades de manipular e dispensar eth cannabís an d'auer era formacion de besonh e contínua entath compliment des sòns prètzhèts e, mès que mès, era relativa as proprietats deth cannabís e es sòns derivadi, as efèctes, as risqui e as damatges que se pòden derivar deth consum d’aguesta substància, enes tèrmes que s’establisque per reglament. 
3. Era associacion de consumidors de cannabís a de disposar d’informacion actualizada sus es servicis e es professionaus que pòden ajudar-les a redusir o a abandonar eth consum de cannabís e l’a de hèr a conéisher as associats que i volguen contactar.
[bookmark: _Toc485907316][bookmark: _Toc487541615][bookmark: _Toc485907317]Capítol VIII. Collaboracion damb d'autes administracions
[bookmark: _Toc487541616]Article 29. Principi de collaboracion
[bookmark: _Toc484018962][bookmark: _Toc485907318]Eth Govèrn a de collaborar damb era rèsta d’administracions estataus, municipaus, nacionaus e internacionaus competentes o interessades en apregondir en ua politica de drògues basada ena prevencion des risqui e era reduccion des damatges associadi ath sòn consum e ena evidéncia scientifica, e a de procurar que s’artenhe era plea efectivitat des drets que tutelen aguesta lei e es objectius de salut publica e mieiambientau qu'establís. 
[bookmark: _Toc487541617]Article 30. Competéncies municipaus
Ei competéncia deth Govèrn controtlar era activitat des associacions e es clubs de consumidors de cannabís, tà pr'amor de que complisquen es obligacions d’aguesta lei, independentament des collaboracions que se poguen establir damb es govèrns municipaus e sense prejudici des potestats des entitats locaus en encastre des sues competéncies, enes tèrmes establidi pera legislacion de regim locau. 
[bookmark: _Toc485907319][bookmark: _Toc487541618][bookmark: _Toc485907320]Capítol IX. Potestats d’inspeccion e contròtle e regim sancionador 
[bookmark: _Toc487541619]Article 31. Potestats d’inspeccion e contròtle
1. Eth contròtle dera accion des associacions de consumidors de cannabís correspon as departaments competents en matèria de salut publica, seguretat ciutadana e agricultura, segons pertòque per rason dera matèria e d’acòrd damb era distribucion der article 33. Aguest contròtle includís era potestat inspectora sus eth compliment de totes es obligacions qu'establís aguesta lei. 
2. Eth personau dera Administracion encargat des foncions publiques d’inspeccion e contròtle a era consideracion d’autoritat, e es hèts constatadi dirèctament per aguest personau, formalizadi en un document public damb es requisits legaument establidi, an era presompcion de veracitat, exceptat que i age ua pròva en contra.
[bookmark: _Toc485907321]3. Es associacions de consumidors de cannabís e es clubs que siguen inspeccionadi o controtladi demoren obligadi a prestar era maxima collaboracion enes prètzhèts d’inspeccion e contròtle, e tanben a proporcionar es donades de besonh que les siguen sollicitades.
[bookmark: _Toc487541620]Article 32. Principis generaus deth regim sancionador  
1. Er incompliment des déuers e des obligacions qu'establís aguesta lei per part des associacions, es sòns clubs e es persones que ne son responsables compòrte era aplicacion deth regim sancionador regulat per aguest capítol, sense prejudici deth regim establit pes ordenances municipaus que sigue aplicable.
2. Eth regim sancionador d’aguest capítol non s’aplique s'es hèts pòden èster constitutius d’infraccion penau ne tanpòc se, d’acòrd damb era legislacion, pòt èster aplicable un aute regim administratiu o jurisdiccionau.
[bookmark: _Toc485907322]3. En tot aquerò que non determine aguest capítol son aplicables es principis e es normes generaus sus er exercici dera potestat sancionadora e eth procediment sancionador, establidi pera legislacion basica e pera legislacion dera Generalitat en matèria de regim juridic e procediment administratiu comun.
[bookmark: _Toc487541621]Article 33. Infraccions
1. Es infraccions per incompliment de çò qu'establís aguesta lei se classifiquen en fòrça grèus, grèus e lèus. 
2. Son infraccions fòrça grèus: 
a) En encastre dera salut publica:
1èr. Era admission d’associats que non complisque es condicions e es requisits establidi pes articles 9 e 10.  
2au. Distribuïr era substància damb adulteracions, contaminants o patogèns o sense hèr es contròtles analitics periodics enes tèrmes qu'establís er article 26, se se met en risc era salut des persones.
3au. Perméter eth consum d’autes drògues non institucionalizades, begudes alcooliques e productes alimentaris que contenguen cannabís.
4au. Perméter era entrada de persones non associades as espacis reservadi a on s'amie a tèrme eth consum o era dispensacion de cannabís.  
5au. Dispensar cannabís as associats inscriti en programa d’autoprovediment per dessús des quantitats establides per article 20.
6au. Non auer es espacis des clubs de consumidors de cannabís destinadi ara distribucion separadi des espacis destinadi ath consum de cannabís.  
7au. Non disposar deth libre de registre d’associats o de quinsevolh des libres de registre d’autoprovediment.
8au. Faussejar eth contengut des libres de registre d’associats o quinsevolh des libres de registre d’autoprovediment. 
9au. Amiar a tèrme quinsevolh des activitats de publicitat, patrocini o promocion que proïbís er article 24. 
b) En encastre dera seguretat ciutadana:
1èr. Dispensar cannabís a persones non associades o dehòra der encastre dera associacion. 
2au. Transméter un associat a tresaus persones eth cannabís que li ei dispensat a títol personau.
3au. Transportar cannabís sense autorizacion escrita der organ de govèrn dera associacion, sense garantir-ne era integritat deth transpòrt o hèt en un mejan de transpòrt collectiu.   
4au. Auer un club de consumidors de cannabís installat en un aute establiment qu'amie a tèrme activitats diferentes des pròpries dera associacion. 
c) En encastre de l’agricultura:
1èr. Superar era produccion annau permetuda qu'er article 18.4 fixe entath cultiu entar autoprovediment.
2au. Amiar a tèrme es activitats de produccion e magazinatge non complint quinsevolha des condicions establides per article 18.
3. Son infraccions grèus: 
a) En encastre dera salut publica:
1èr. Distribuïr era substància damb adulteracions, contaminants o patogèns o sense hèr es contròtles analitics periodics qu'establís er article 13, se non supause cap risc entara salut des persones.
2au. Dispensar cannabís a associats non inscriti en programa d’autoprovediment.  
3au. Dispensar cannabís as associats inscriti en programa d’autoprovediment sense respectar eth periòde de caréncia establit per article 20.  
4au. Non auer actualizada era informacion que a de constar enes libres de registre d’associats o en quinsevolh des libres de registre d’autoprovediment. 
5au. Non amiar a tèrme quinsevolh des accions de comprobacion e de verificacion en çò que hè ara distribucion deth cannabís as associats a qué hè referéncia er article 25.
6au. Non disposar des servicis especializadi a qué hè referéncia er article 27.3 entàs associats qu'an de besonh consumir era substància per motius terapeutics.
7au. Auer espacis reservadi, segregadi o compartimentadi destinadi a activitats damb fins diferentes des pròpries dera associacion.
8au. Non facilitar era informacion, er assessorament professionau e era formacion en matèria de prevencion de risqui e de reduccion de damatges as trabalhadors dera associacion, e tanben non facilitar era formacion de besonh e contínua as persones encargades de manipular e dispensar eth cannabís. 
9au. Non facilitar era informacion as associats sus es proprietats deth cannabís e es sòns derivadi e sus es risqui e es damatges que se pòden derivar deth consum dera substància, e tanben non disposar deth programa d’informacion especifica adreçat as associats de dètz-e-ueit a vint-e un ans. 
b) En encastre dera seguretat ciutadana, identificar era sedença dera associacion o er emplaçament deth club non complint es requisits establidi per article 24.3.
[bookmark: _Toc485907323]3. Son infraccions leugères er incompliment de quinsevolh auta obligacion que non sigue qualificada de fòrça grèu o grèu.  
[bookmark: _Toc487541622]Article 34. Subjèctes responsables des infraccions
1. Son responsables des infraccions tipificades per aguest capítol es associacions e es persones fisiques as quaus sigue imputabla ua accion o ua omission tipificades coma infraccion per aguesta lei.
[bookmark: _Toc485907324]2. S'un club comet bèth un des hèts tipificats coma infraccion per aguesta lei, eth subjècte responsable ei era associacion a qué apertien.
[bookmark: _Toc487541623]Article 35. Sancions aplicables as associacions de consumidors de cannabís 
1. Es infraccions tipificades per aguesta lei se sancionen damb es mesures o es multes següentes: 
a) Pera comission d’infraccions fòrça grèus: ua multa d’entre 6.001 e 12.000 èuros. 
b) Pera comission d’infraccions grèus: ua multa d’entre 2.001 e 6.000 èuros.
c) Pera comission d’infraccions lèus: ua multa d'enquia 2.000 èuros. 
2. Es critèris aplicables entà determinar era artenhuda dera sancion son es qu'establís era legislacion de regim juridic e procediment administratiu e en foncion dera existéncia de prejudicis entar interès public, deth risc generat entara salut, dera repercussion sociau dera infraccion, deth benefici qu'age reportat ar infractor era conducta sancionada e dera reïncidéncia ena comission en tèrme d’un an de mès d’ua infraccion dera madeisha natura, s'a estat declarat atau per resolucion fèrma.
[bookmark: _Toc485907325]3. Eth Govèrn a de revisar e actualizar periodicament es quanties des multes.
[bookmark: _Toc487541624]Article 36. Potestat sancionadora
1. Era imposicion des sancions pera comission d'infraccions grèus e leugères correspon as directors generaus competents en matèria de salut publica, seguretat ciutadana o agricultura, segons calgue per rason dera matèria e d’acòrd damb era distribucion der article 33. 
[bookmark: _Toc485907326]2. Era imposicion des sancions pera comission d'infraccions fòrça grèus correspon as conselhèrs des departaments competents en matèria de salut publica, seguretat ciutadana o agricultura, segons calgue per rason dera matèria e d’acòrd damb era distribucion der article 33.
[bookmark: _Toc487541625]Article 37. Procediment sancionador e mesures de caractèr provisionau
1. Eth procediment sancionador aplicable ei eth qu'establís era legislacion de regim juridic e procediment des administracions publiques.
[bookmark: _Toc485907327]2. En cas de denóncia, er organ competent a d’incoar eth procediment sancionador s'es hèts denonciadi presenten indicis minimament consistenti o cresibles d’infraccion, e pòt adoptar de mestièr o a instància de part, mejançant un acòrd motivat, mesures de caractèr provisionau qu'asseguren era eficacitat dera resolucion finau enes tèrmes establidi pera legislacion basica e pera legislacion dera Generalitat en matèria de regim juridic e procediment administratiu comun.  
[bookmark: _Toc487541626]Article 38. Prescripcion des infraccions e des sancions 
1. Es infraccions fòrça grèus prescriuen ath cap de cinc ans; es infraccions grèus, ath cap de tres ans, e es infraccions leugères, ath cap d’un an.
[bookmark: _Toc485907328]2. Es sancions pera comission d’infraccions fòrça grèus prescriuen ath cap de cinc ans; pera comission d’infraccions grèus, ath cap de dus tres ans, e pera comission d’infraccions laugères, ath cap d’un an.
[bookmark: _Toc487541627][bookmark: _Toc485907329]DISPOSICIONS ADDICIONAUS 
[bookmark: _Toc487541628]Prumèra. Comission de seguiment dera aplicacion dera Lei 
1. Eth Govèrn a de crear ua comission de seguiment dera aplicacion d’aguesta lei coma organ assessor deth departament competent en matèria de salut publica, damb er objectiu d’avalorar era aplicacion e es efèctes dera Lei, prepausar disposicions entà desplegar-la e aplicar-la, e tanben entà complir quinsevolha auta foncion que li encomane eth dit departament.
2. Eth decret de creacion dera comission de seguiment n’a de determinar, aumens:
a) Era assignacion ath departament competent en matèria de salut publica.
b) Era composicion, tient en compde que n’an de formar part representants des departaments competents en salut publica, justícia, seguretat ciutadana e agricultura, e representantes des associacions municipalistes, des entitats especializades e des federacions d’associacions cannabiques. 
c) Eth regim de foncionament.
[bookmark: _Toc485907330]3. Era comission de seguiment a d’elaborar un informe public annau sus era aplicacion dera Lei e era sua evolucion, que a de presentar ath departament competent en matèria de salut publica.
[bookmark: _Toc487541629]Dusau. Negociacion collectiva 
[bookmark: _Toc485907331]Eth Govèrn a de facilitar era negociacion collectiva, entre es parts legitimades que se determinen d’entre es representants des associacions de consumidors de cannabís e es representants des trabalhadors, damb er objectiu que poguen arténher un acòrd que recuelhe, entre d'auti aspèctes, es categories professionaus corresponentes. 
[bookmark: _Toc487541630]Tresau.  Comparason des associacions e des clubs de consumidors de cannabís damb es clubs privadi de humaires a qué se referís era Lei der Estat 28/2005 
[bookmark: _Toc485907332]Es clubs de consumidors de cannabís e es zònes des associacions que non agen club e qu'agen un espaci a on se permete eth consum de tabac son clubs privadi de humadors, de conformitat e damb es efèctes qu'establís era disposicion addicionau nauau dera Lei der Estat 28/2005, deth 26 de deseme, de mesures sanitàries deuant deth tabaquisme e reguladora dera venda, eth subministrament, eth consum e era publicitat des productes deth tabac.
[bookmark: _Toc487541631]Quatau. Promocion d’iniciatives scientifiques d’investigacion
[bookmark: _Toc485907333][bookmark: _Hlk484169694]Eth Govèrn a de promòir es condicions pr'amor que se desvolopen iniciatives scientifiques d’investigacion enes camps dera medecina, psicologia, epidemiologia, sociologia, agronomia, botanica, eth dret e era economia, entre d’autes, pr'amor qu'es activitats des associacions de consumidors de cannabís poguen aportar era major quantitat possibla de coneishements scientifics ara societat.
[bookmark: _Toc487541632]DISPOSICION TRANSITÒRIA. ADAPTACION DES ASSOCIACIONS DE CONSUMIDORS DE CANNABÍS EXISTENT DAMB ANTERIORITAT ARA ENTRADA EN VIGOR DERA LEI 
1. Ath cap d’un an a compdar dera entrada en vigor d’aguesta lei, es associacions de consumidors de cannabís existentes damb anterioritat ara entrada en vigor an d’adaptar es sòns estatuts e adoptar totes es mesures que siguen de besonh entà complir es obligacions e es mesures de contròtle qu'establís.   
2. Er incompliment de çò qu'establís er apartat 1 se considère infraccion fòrça grèu, e ei sancionat peth departament competent en matèria de justícia d’acòrd damb çò que dispòse eth capítol relatiu ath regim d’infraccions e sancions d’aguesta lei.   
3. S'un còp transcorrut eth tèrme qu'establís er apartat 1 es associacions non an hèt es adaptacions preceptives ne an inscrit es modificacions des estatuts en registre d’associacions corresponent, es membres der organ de govèrn responen des damatges que causen ara associacion o a tresaus damb motiu der incompliment de çò qu'establís aguesta lei.
4. Es estatuts e es disposicions de regim intèrn des associacions de consumidors de cannabís que s’opausen a çò qu'establís aguesta lei demoren sense efècte a compdar dera entrada en vigor.
[bookmark: _Toc485907334][bookmark: _Toc487541633][bookmark: _Toc485907335]DISPOSICIONS FINAUS
[bookmark: _Toc487541634]Prumèra. Analisi de mesures fiscaus 
1. Eth Govèrn a de presentar un projècte de lei de modificacion deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, damb era fin de crear naues taxes coma conseqüéncia deth nau regim juridic des associacions de consumidors de cannabís establit per aguesta lei, mès que mès eth relatiu as actuacions d’inspeccion e de contròtle, en qué son competents es departaments dera Generalitat afectadi.
[bookmark: _Toc485907336]2. Eth Govèrn a d’estudiar era viabilitat tecnica e economica de crear un nau impòst pròpri sus eth cannabís, damb er objectiu de redusir es risqui e es damatges restacadi ath sòn consum, internalizar es externalitats negatives que se’n deriven e fomentar es abituds de consum saludables.  
[bookmark: _Toc487541635]Dusau. Desplegament reglamentari 
1. Eth Govèrn, en tèrme de dotze mesi a compdar dera entrada eth vigor d’aguesta lei e en marc deth quau aguesta establís, a d’aprovar es disposicions que siguen de besonh entà desplegar e executar aguesta lei e adoptar es mesures pertinentes damb era madeisha fin.  
[bookmark: _Toc485907337]2. Eth desplegament reglamentari a de respectar es competéncies des ens locaus enes tèrmes establidi pera legislacion de regim locau.
[bookmark: _Toc487541636]Tresau. Entrada en vigor
Aguesta lei entre en vigor londeman d’auer estat publicada en Diari Oficial de la Generalitat de Catalunya, e es sòns efèctes economics en exercici pressupostari immediatament posterior ara aprobacion.

image1.jpeg
N
NUY

PARLAMENT DE CATALUNYA




